
1-бөлім. Жалпы ережелер
«Инклюзивті білім беруде оқытудың жеке оқу бағдарламаларын әзірлеу әдістемесі» тақырыбындағы педагог кадрлардың біліктілігін арттыру курсының бағдарламасы инклюзивті білім беруді дамыту мен қамтамасыз етуде педагог қызметкерлердің кәсіби деңгейін көтеруге, ерекше қажеттіліктері бар балалармен жұмыс жасаудағы жаңа әдістер мен технологияларды меңгеруге мүмкіндік береді. Бұл бағдарлама мектепке дейінгі білім беру, жалпы білім беру мектептері және т.б. білім беру ұйымдарының педагогтары мен тәрбиешілеріне арналады.
Осы бағдарламаның мазмұнын құрастыруда басымдылық «Қазақстан Республикасының кейбір заңнамалық актілеріне инклюзивті білім беру мәселелері бойынша өзгерістер мен толықтырулар енгізу туралы» 2021 жылғы 26 маусымдағы № 56-VII ҚРЗ Заңының мазмұнындағы ерекше білімді қажет ететін балалардың жағдайын ескере отырып жалпы білім беру бойынша жұмыс бағыттарына берілген. Бағдарлама тақырыбының өзектілігі келесі мәселелерді қарастырумен сипатталады:  
Біріншіден, қазіргі қоғамдағы әлеуметтік теңдік, әділдік және барлық балаларға тең мүмкіндік беру принциптерін жүзеге асыру. Білім беру ұйымында инклюзивті білім беру бойынша педагог кадрлардың біліктілігін арттыру курсы қазіргі қоғамдағы әлеуметтік теңдік, әділдік және барлық балаларға тең мүмкіндік беру принциптерін жүзеге асыруда маңызды рөл атқарады. Бұл курс педагогтерге арнайы қажеттіліктері бар балалармен жұмыс істеу дағдыларын қалыптастыруға, әрбір баланың жеке даму ерекшеліктерін ескере отырып, оларға сапалы білім беру процесін ұйымдастыруға мүмкіндік береді. Ең алдымен, болашақта қоғам өміріне толыққанды араластыруды қолдайды. 
Екіншіден, инклюзивті білім беру тренд ретінде –  инклюзивті білім беру қазіргі таңда әлем бойынша маңызды трендке айналып отыр, себебі ол әр баланың жеке ерекшеліктері мен қажеттіліктерін ескере отырып, барлық балаларға тәрбие мен білім беру мүмкіндігін тең дәрежеде ұсынады. Бұл әдіс әрбір балаға өз қабілеттері мен мүмкіндіктеріне қарай тәрбие мен білім алуына жағдай жасауға бағытталған. Бұл үдерістің сәтті жүзеге асуы үшін педагогтар арнайы білім мен дағдыларға ие болуы қажет. Сондықтан, инклюзивті білім беру бойынша педагог кадрлардың біліктілігін арттыру курсы балалардың жеке мүмкіндіктерін ескеріп, әртүрлі әдіс-тәсілдер мен технологияларды қолдана білуге үйретеді.

Үшіншіден, курс қатысушыларына инклюзивті білім беру концепциясын терең түсінуге, инклюзивті ортаны қалыптастырудың психологиялық, педагогикалық және әдіснамалық негіздерін меңгеруге мүмкіндік береді. Сонымен қатар, курс барысында педагогтер балалардың әртүрлі даму деңгейлері мен мүмкіндіктеріне сәйкес оқыту тәсілдерін қолдану арқылы балалардың әлеуметтенуін және жеке дамуына қолдау көрсете алатын дағдыларды қалыптастырады.

Төртіншіден, курс қажеттілігі білім беру жүйесінде өзгерістер мен жаңашылдықтарды енгізудің маңызды бір бөлігі болып табылады. Қазіргі таңда инклюзивті білім беру принциптері қоғамдағы барлық балаларға бірдей білім беру, оларды теңестіру және әр балаға өзінің жеке әлеуетін іске асыруға мүмкіндік беру үшін өте маңызды. Осылайша, білім беру ұйымдарында инклюзивті білім беру жүйесін жүзеге асыру үшін педагогтерге кәсіби дайындық қажет. Бұл курстың маңызды бір аспектісі – педагогтардың әртүрлі балалардың психологиялық және физикалық ерекшеліктерін түсінуіне, сол ерекшеліктерімен жұмыс жасай алу дағдыларын арттыру. Арнайы қажеттіліктері бар балалармен жұмыс істеу тәжірибесі бар мамандарды даярлау арқылы қоғамдағы инклюзияның деңгейін жоғарылатуға болады. Сонымен қатар, курс педагогтердің өзара тәжірибе алмасуын, бір-бірінен үйренуін, жаңа әдіс-тәсілдерді меңгеруін қолдайды, бұл олардың кәсіби шеберліктерін және өзара бәсекелестіктерін арттырады.

Демек, білім беру ұйымында инклюзия жағдайын реттеу бойынша педагог кадрлардың біліктілігін арттыру курсының маңызы өте жоғары. Бұл курс бағдарламсын оқуда педагогтерді инклюзивті білім беру бойынша заманауи талаптарға сай білім мен дағдылармен қаруландырып, әрбір баланың жеке дамуы үшін оңтайлы амал-тәсілдермен жеке жұмыс бағдарламасын жасауға көмектеседі. 
Тыңдаушылар категориясы: мектепке дейінгі білім беру, жалпы білім беру мектептері және т.б. ұйымдарының педагогтары мен тәрбиешілері, басқару кадрлары.
Жалпы сағат саны: 80.

Оқу формасы: күндізгі-қашықтықтан оқу (онлайн, офлайн).

Оқу тілі: қазақша/орысша

2-бөлім. Глоссарий
Инклюзивті білім беру - әлеуметтік физикалық және ақыл-ой қабілеттерінің даму жағдайына қарамастан әр баланың білім алуына тең құқықтарды қамтамасыз етеді. Бала оқыту жүйесіне емес, оқыту жүйесі балаға қарай ыңғайластырылады.
Инклюзивті білім беру - барлық балалардың ерекшелік құндылықтарын тану,  дамуында проблемалары бар балалардың ғана емес, сондай-ақ жынысына, жасына, қандай да бір әлеуметтік, нәсілдік шығу тегіне қарамастан түрлі этникалық топтағы балалардың қажеттіліктері мен олардың білімге деген қабілетін ескеретін икемді жүйе.
Инклюзивті білім беру кеңістігі – әр баланың жеке қажеттіліктері ескеріліп ұйымдастырылған орта, онда барлық балалар эмоционалдық, зияткерлік және академиялық қолдауды сезінеді, әлеуметтенуге қатысады және жеке басына, тәрбиелеу мен оқытудағы қалауына қарамастан қатысады;

Инклюзивті білім беру процесінің икемділігі - білім беру жүйесі барлық оқушылардың жеке ерекшеліктерін ескере отырып, икемді болуы тиіс, мұнда оқу жоспарлары, әдіс-тәсілдер мен бағалау жүйелері балалардың қабілеттері мен қызығушылықтарына сай бейімделеді.
Педагог – педагогикалық немесе тиісті бейіні бойынша өзге де кәсіптік білімі бар және білім алушыларды және (немесе) тәрбиеленушілерді оқыту және тәрбиелеу, білім беру қызметін әдістемелік қолдау немесе ұйымдастыру бойынша педагогтің кәсіптік қызметін жүзеге асыратын тұлға.

Ерекше білім беру қажеттілігі бар балалар (ЕББҚ) – тиісті деңгейде білім алу және қосымша білім алу үшін арнаулы жағдайларға тұрақты немесе уақытша қажеттілік көріп жүрген адамдар (балалар);
Баланы толыққанды дамыту – қимыл белсенділігіне жағдай жасау, пайдалы және құнарлы тамақтандыру, достық қарым-қатынас орнату және дамытушы ортаны ұйымдастыру арқылы қамтамасыз етілетін баланың физикалық, психологиялық, әлеуметтік, эмоционалдық денсаулығы мен қауіпсіздігі;

Баланың қажеттіліктері – ойынға, қимыл-қозғалысқа, таңдауға, өз өмірін бақылауға, пайдалы іс-әрекетке, жақын жылы қарым-қатынас жасауға, араласуға, жаңа нәрсе жасауға, зерттеуге, эксперименттерге, танымдық белсенділікке қажеттілік;

Дамытушы орта – қажеттіліктерге еркін қолжетімділікті және немен айналысатынын өз бетінше таңдауын, күні бойы өз идеяларын іске асыру мүмкіндігін қамтамасыз ететін, балалардың бастамасын қолдау үшін жоспарланған әртүрлі материалдары бар орта;
Жеке оқу бағдарламасы – ЕББҚ бар білім алушыларға ПМПК қорытындысы негізінде ұсынылады және негізгі пәндер бойынша құрастырылады.
Психологиялық-педагогикалық қолдау - балалардың білім беру қажеттіліктерін бағалау негізінде жүзеге асырылады: - мінез-құлық және эмоционалдық проблемалармен, қолайсыз психологиялық факторлармен (отбасындағы тәрбиенің бұзылуы, ата-ана мен бала және отбасы ішілік қарым-қатынастар);- әлеуметтік-психологиялық, экономикалық, лингвистикалық, мәдени сипаттағы кедергілермен (әлеуметтік қауіпті отбасы балаларының, қоғамға бейімделуінде қиындықтарға тап болған балалардың (босқындар, көшіп-қонушылардың, қандастар ) педагогикалық қадағалаусыздығы); - дамуында ауытқуы бар (есту, көру, интеллект, сөйлеу, тірек-қимыл аппараты, психикалық дамуы тежелген және эмоционалды-еріктік бұзылыстары).
Қарым-қатынасты қолдау – ересектердің балаларға деген мейірімді қарым-қатынасы, баланың дербестігін ынталандыруы, әр баланың жеке басын құрметтеуі, балаға қиын сәттерде қолдау көрсетуі;

Сапалы маңызды өзара іс-қимыл – педагогтің әр баламен жеке қарым-қатынасы, баланың іс-әрекетіне және оның пікіріне шынайы қызығушылықпен қарау, тыңдау, қолдау көрсету, балаға жылы қарым-қатынас көрсету;
3-бөлім. Бағдарлама тақырыбы.

«Инклюзивті білім беруде оқытудың жеке оқу бағдарламаларын әзірлеу әдістемесі» тақырыбындағы біліктілік арттыру курсы өз жаңашылдық дәрежесі бойынша бірнеше маңызды аспектілерді қамтиды. Бұл курс педагогтердің кәсіби деңгейін арттыруға бағытталған жаңа білім беру тәсілдері мен технологияларды енгізу арқылы білім беру жүйесіне жаңашылдықтар енгізуді көздейді. 
Курс келесі жаңашылдықтар мен өзгерістерді қамтиды:

Инклюзивті білім беру әдістерінің интеграциясы: курс инклюзивті білім беру әдістерін енгізуді көздейді. Бұл әдістер тек арнайы қажеттіліктері бар балалар үшін ғана емес, жалпы балалар үшін де тиімді. Оқыту әдістемелерінде дәстүрлі тәсілдермен қатар жаңа, инклюзивті білім беру модельдері қолданылады, мысалы, әрбір баланың жеке ерекшеліктеріне сәйкес білім беру, дифференциалды оқыту, жобалық әдіс, модульдік оқыту және басқа инновациялық тәсілдер.

Инклюзивті білім беруде жеке жұмыс бағдарламаларын құру бойынша ақпараттық технологияларды және жасанды интеллект мүмкіндіктері: инклюзивті білім беру үшін қажетті жаңа технологиялар мен ақпараттық құралдар, соның ішінде арнайы бағдарламалар мен мобильді қосымшалар қолданылуда. Бұл технологиялар ерекше білім беру қажеттіліктері бар балаларға қосымша қолдау көрсетуге мүмкіндік береді, педагогтардың осы технологияларды тиімді пайдалануға дағдылануы талданады. 

Психоэмоционалдық қолдау әдістері: инклюзивті білім беру барысында балалардың психоэмоционалдық әл-ауқатын көтеруге бағытталған жаңа әдіс-тәсілдер мен психологиялық тренингтерді енгізуді көздейді. Педагогтар эмоционалдық интеллект пен әлеуметтік дағдыларды дамытудың заманауи тәсілдерімен танысады, бұл инклюзивті ортада балалардың әлеуметтік өзара әрекеттесуін оңтайландыруға көмектеседі.

Кейстік әдіс пен шығармашылық іс-әрекеттер: педагогтарды нақты өмірден алынған жағдайлар арқылы жұмыс істей білуге үйретеді. Кейстік әдіс балалардың әртүрлі даму ерекшеліктеріне сай оқыту мен тәрбиелеу мәселелерін шешуге мүмкіндік береді. Бұл әдіс педагогтардың өзара тәжірибе алмасуы мен шығармашылық қабілеттерін дамытуға бағытталған.

Оқыту мен бағалаудың сенсорлық интеграция әдістері: білім берудегі инклюзивті тәсілдерді енгізу барысында тәрбиелеу мен оқытудың инновациялық әдістері мен бағалау жүйелері қолданылады. Бұл балалардың жеке прогресін бағалаудың жаңа жолдары мен әдістерін, соның ішінде баланың даму динамикасын үздіксіз бақылауды қарастырады. Баланың әртүрлі аспектілері бойынша бағалау жүргізіледі, бұл оның тәрбиелену жолында кездесетін кедергілерді сенсорлық интеграция әдістері арқылы жоюға мүмкіндік береді.

Инклюзиялық және мәдениаралық коммуникация: курс барысында мәдениаралық коммуникация мен инклюзиялық білім беру бойынша жаңа бағыттар ұсынылады. Әртүрлі этникалық және мәдени топтардан шыққан балалардың инклюзивті білім беру процесіне қосылуы маңызды. Бұл педагогтарды көпмәдениетті ортада жұмыс істеуге дайындайды және балалар арасындағы мәдени айырмашылықтарды ескеру арқылы білім беру тәжірибесін байытады.

Коучинг және менторинг: курсқа қатысушы педагог-тәрбиешілер арасында коучинг пен менторинг жүйесін дамытуға бағытталған. Бұл жүйе педагогтардың өзара қолдау көрсетуін, бір-бірінен үйренуін және тәжірибе алмасуын қамтамасыз етеді. Бұл әдіс педагогтар арасындағы кәсіби қарым-қатынасты күшейтеді және тәрбиелеу мен оқыту процесін тиімдірек етеді.

4-бөлім. Бағдарламаның мақсаты, міндеттері және күтілетін нәтижелері
Бағдарламаның мақсаты: Курс білім беру ұйымдарында педагог кадрлардың инклюзивті білім беру принциптері мен әдістерін меңгеруге, әртүрлі қажеттіліктері бар балаларға жеке және тең мүмкіндіктер туғызатын тиімді оқыту бағдарламалар мен педагогикалық тәсілдерді таныстыруға бағытталған; Оқу барысында инклюзивті білім берудің сол ұйымында қалай жүзеге асатынын түсіндіру арқылы инклюзивті білім берудің тиімді педагогикалық әдістерін меңгерту. Сонымен қатар, осы курс педагогтардың инклюзивті білім беру жағдайындағы кәсіби шеберліктерін арттыруды көздейді.

Бағдарламаның міндеттері:
Инклюзивті білім беруде оқытудың жеке жұмыс бағдарламаларын құру әдістемесін нақтылау:
1)Инклюзивті білім беру негіздерін түсіндіру: педагогтерге инклюзивті білім берудің философиясы мен негізгі принциптерін түсіндіру, оның білім беру жүйесінде қолданылу мүмкіндіктерін көрсету.

2)Әртүрлі білім беру қажеттіліктері бар балаларға арналған әдіс-тәсілдерді топтастыру: арнайы қажеттіліктері бар балаларды оқыту үшін қолданылатын заманауи педагогикалық әдістер мен технологияларды көрсету және оларды практикада қолдануға дағдыландыру.

3)Педагогикалық әдіс-тәсілдерді сенсорлық интеграция әдістері арқылы жетілдіру: педагогтардың инклюзивті ортада жұмыс істеу үшін қажетті білім мен дағдыларды меңгеруіне мүмкіндік жасау.

4)Психологиялық және әлеуметтік қолдау көрсету: педагогтарды оқушылардың психоэмоционалдық жағдайын ескере отырып, оларды қолдау стратегиялары мен әдістерін меңгеруге үйрету.

Бағдарламадан күтілетін оқу нәтижелері:
Курс соңында педагогтар төмендегідей нәтижелерге қол жеткізуі тиіс:

Инклюзивті білім беру принциптері мен әдістерін меңгеру: педагог кадрлар инклюзивті білім беру негіздерін терең түсініп, оны білім беру процесінде тиімді қолдана алады.

Әртүрлі қажеттіліктері бар балалармен жұмыс істеу дағдылары: педагогтар әртүрлі даму ерекшеліктері мен ерекше қажеттіліктері бар балаларды оқытуға арналған заманауи әдіс-тәсілдер мен технологияларды практикалық тұрғыдан қолдануға дағдыланады.

Жеке оқыту жоспарларын құру: педагогтар білім алушылардың жеке ерекшеліктеріне сай оқыту жоспарларын жасай алады және олардың әрқайсысына жеке тәсілдермен жұмыс жүргізуге қабілетті болады.

Балалардың психоэмоционалдық жағдайын бақылау: педагогтар балалардың психологиялық және әлеуметтік әл-ауқатын бақылап, қажетті қолдау көрсету стратегияларын қолдана алады.

Ақпараттық технологияларды тиімді пайдалану: Педагогтар инклюзивті білім беру үдерісінде қолданылатын ақпараттық және арнайы SMART технологиялар бағдарламаларын тиімді пайдалану дағдыларын меңгереді.

Балалардың оқу нәтижелерін бағалау: Педагогтар инклюзивті білім беру жағдайында баланың оқу жетістіктерін бағалау және олардың даму динамикасын бақылаудың заманауи әдістерін біледі.

Балалармен жұмыс жүргізуде инклюзивті орта қалыптастыру: курсқа қатысқан педагог кадрлар инклюзивті ортада өзара түсіністік пен ынтымақтастықты қамтамасыз ете отырып, балалардың әлеуметтенуіне қолдау көрсетуге қабілетті болады.

5-бөлім. Бағдарламаның құрылымы мен мазмұны.
Білім беру бағдарламасы 5 модульден тұрады және инклюзивті білім беруде жеке бағдарламаларды құрастыру дағдысы мен біліктілігін меңгеруге бағытталған.
Модуль 1. Инклюзивті білім беру негіздері. Инклюзия жағдайында жеке білім беру бағдарламасын құру тұжырымдамалары мен нормативтік құқықтық аспектілері.
Тақырып 1.1. Білім беру жүйесіндегі инклюзияның мәні мен маңызы жайында. 

Тақырып 1.2. Қазақстан Республикасындағы инклюзивті білім беру саясаты және құқықтық аспектілерінің жағдайы.

Тақырып 1.3. Инклюзивті білім берудің халықаралық тәжірибесінің (ЮНИСЕФ жəне БҰҰ, Дүниежүзілік банк және т.б. құжаттарына негізделген) қолданбалы аясы.
Модуль 2. Жеке білім беру бағдарламасы (ЖББ) деген не? Инклюзивті білім беруде педагогикалық тәсілдер мен стратегиялар.
Тақырып 2.1. Балалармен топтық жұмыс пен кооперативті (біріккен) оқыту әдістері мен формалары. 

Тақырып 2.2. Даралап (индивидуализацияланған) оқыту: әр баланың жеке ерекшеліктерін ескеру мен оларға қолдау көрсету.

Тақырып 2.3. Балалардың әлеуметтік дағдыларын дамыту үшін тиімді сенсорлық интеграция әдістері. 
Модуль 3. Жеке білім беру бағдарламасын жасау үдерісі. Балалардың әртүрлі санаттарындағы ерекше білім беру қажеттіліктерін анықтау мен белгілеу.

Тақырып 3.1. Ерекше білім беру қажеттілігі бар балаларды анықтау тәсілдері.

Тақырып 3.2. Инклюзивті орта құру: инфрақұрылым, жабдықтар, әдістемелер. Баланың дамуында қолдау көрсету: педагогикалық және психологиялық аспектілер.

Тақырып 3.3. Ойын терапиясы, арт-терапия, музыкалық терапия және басқа да шығармашылық әдістерді инклюзивті білім беруге бейімдеу.

Тақырып 3.4. Балалардың психоэмоционалдық жағдайын бақылаудағы психологиялық - педагогикалық диагностикалау: баланың ерекшеліктерін анықтаудағы кәсіби біліктіліктері.

Модуль 4. Инклюзивті сыныптағы педагогикалық әдіс-тәсілдер. Инклюзивті білім беру процесін жүргізуге педагогтың әдістемелік және психологиялық дайындығы.
Тақырып 4.1. Педагогтің инклюзивті білім беру жағдайына бейімделуінің тұлғалық және кәсіби құзыреттіліктері. 

Тақырып 4.2. Балалардың психологиялық әл-ауқатын қадағалау және қолдау көрсетуге толеранттылығы.

Тақырып 4.3. Педагогтің стресс жағдайын реттеуі, эмоционалды интеллект және кәсіби күйзеліс факторлары.
Модуль 5. Инклюзивті білім беруді қолдау көрсету құралдары мен ресурстары: болашағы мен даму перспективалары.
Тақырып 5.1. 
Жеке даму жоспарын (ЖДЖ) құру бойынша әдістемелік тәсілдер мен қажеттіліктерін анықтау стратегиялары.


Тақырып 5.2.
 Инклюзивті білім беруді қолдау көрсету құралдары мен ресурстарын құруда арнайы қызметтер ұйымдастырудағы мамандар рөлі.


Тақырып 5.3. Ата-аналармен ынтымақтастық және қоғаммен байланыс тәжірибесінің маңызы

Бағдарламаның тақырыптық жоспары
	№
	Модуль атауы мен тақырыптары
	Теориялық сабақ
	Машықтану
	  Барлығы
	

	Модуль 1. Инклюзивті білім беру негіздері. Инклюзия жағдайында жеке білім беру бағдарламасын құру тұжырымдамалары мен нормативтік құқықтық аспектілері

	

	1.1
	Білім беру жүйесіндегі инклюзияның мәні мен маңызы жайында.
	2
	2
	4
	

	1.2.
	Қазақстан Республикасындағы инклюзивті білім беру саясаты және құқықтық аспектілерінің жағдайы.
	2
	2
	4
	

	1.3
	Инклюзивті білім берудің халықаралық тәжірибесінің (ЮНИСЕФ жəне БҰҰ, Дүниежүзілік банк және т.б. құжаттарына негізделген) қолданбалы аясы. 
	2
	2
	4
	

	Барлығы:
12
	

	Модуль 2. Жеке білім беру бағдарламасы (ЖББ) деген не? Инклюзивті білім беруде педагогикалық тәсілдер мен стратегиялар.

	

	2.1
	Балалармен топтық жұмыс пен кооперативті (біріккен) оқыту әдістері мен формалары. 
	2
	4
	6
	

	2.2
	Даралап (индивидуализацияланған) оқыту: әр баланың жеке ерекшеліктерін ескеру мен оларға қолдау көрсету.
	2
	2
	4
	

	2.3.
	Балалардың әлеуметтік дағдыларын дамыту үшін тиімді педагогикалық стратегиялар.
	2
	2
	4
	

	Барлығы:  14
	

	Модуль 3. Жеке оқу бағдарламасын әзірлеу үдерісі. Балалардың әртүрлі санаттарындағы ерекше білім беру қажеттіліктерін анықтау мен белгілеу.

	

	3.1
	Ерекше білім беру қажеттілігі бар балаларды анықтау тәсілдері.
	2
	2
	4
	

	3.2
	Инклюзивті орта құру: инфрақұрылым, жабдықтар, әдістемелер. Баланың дамуында қолдау көрсету: педагогикалық және психологиялық аспектілер.
	2
	2
	4
	

	3.3
	Ойын терапиясы, арт-терапия, музыкалық терапия және басқа да шығармашылық әдістерді инклюзивті білім беруге бейімдеу.
	2
	2
	4
	

	3.4
	Балалардың психоэмоционалдық жағдайын бақылаудағы психологиялық - педагогикалық диагностикалау: баланың ерекшеліктерін анықтаудағы кәсіби біліктіліктері.
	2
	4
	6
	

	
	Барлығы: 
18
	

	Модуль 4. Инклюзивті сыныптағы педагогикалық әдіс-тәсілдер. Инклюзивті білім беру процесін жүргізуге педагогтың әдістемелік және психологиялық дайындығы.
	

	4.1
	Педагогтің инклюзивті білім беру жағдайына бейімделуінің тұлғалық және кәсіби құзыреттіліктері. 
	2
	2
	4
	

	4.2
	Балалардың психологиялық әл-ауқатын қадағалау және қолдау көрсетуге толеранттылығы.
	2
	2
	4
	

	4.3
	Педагогтің стресс жағдайын реттеуі, эмоциялық интеллект және кәсіби күйзеліс факторлары.
	4
	4
	8
	

	Барлығы: 16
	

	Модуль 5. Инклюзивті білім беруді қолдау көрсету құралдары мен ресурстары: болашағы мен даму перспективалары.

	5.1

	                                            Жалпы сағаты:  80


6-бөлім. Оқу процесін ұйымдастыру.
«Инклюзивті білім беруде оқытудың жеке оқу бағдарламаларын әзірлеу әдістемесі» білім беру ұйымында инклюзивті білім беру бойынша педагог кадрлардың біліктілігін арттыру курсының бағдарламасы - педагогтердің біліктілігін арттыру курстарының білім беру бағдарламаларын әзірлеу, келісу қағидаларын бекіту туралы Қазақстан Республикасы Білім және ғылым министрінің 2020 жылғы 4 мамырдағы № 175 бұйрығына сәйкес әзірленді. 
Ақпараттық технологияларды қолдануды ескеріп инклюзивті білім беру жағдайында әртүрлі балаларды оқыту үшін ақпараттық және жасанды интеллект технологияларын тиімді пайдалану әдістерін қолдануға машықтандыру. Бағалау мен мониторинг жасау арқыл инклюзивті білім беру жағдайында оқушының оқу жетістіктерін бағалау және олардың дамуын үздіксіз бақылаудың заманауи тәсілдерін енгізе алу шеберліктері қалыптасады.
Оқу процесінің нысаны: білім беру ұйымындарындағы педагог кадрлары – педагог-әдіскерлер, дефектолог, логопед, педагог-психолог және т.б. маман-қызметкерлерге арналған модульдік сабақтар. Педагогтар өздеріне қажетті біліктілікті арттыру үшін теория мен практика арасындағы байланысты орнату мақсатында ең жақсы әдіс-тәсілдерді қолданады. Курстың оқу нысаны әртүрлі болуы мүмкін, бірақ ең тиімді және ыңғайлы нұсқаларының бірі – аралас оқыту нысаны болып табылады. Бұл оқу нысаны педагогтарға теориялық білімді меңгеріп, оны практикалық тұрғыда қолдануға мүмкіндік береді. Нақты айтқанда, курстың оқу нысаны келесідей болуы мүмкін:

Оқу форматы: Онлайн курстар мен вебинарлар: теориялық білімді алыстан алуға мүмкіндік береді. Офлайн, гибридті (немесе аралас) оқыту практикалық сабақтар: тәжірибелік дағдыларды дамыту үшін маңызды. Қысқа  мерзімді курс: 1-2 апта ішінде өтіледі, көбінесе теориялық және практикалық сабақтарды біріктіреді.
1. Аралас оқыту (құрамында теориялық және практикалық сабақтар бар).

Теориялық бөлім: Педагогтар инклюзивті білім беру, әдістемелер, технологиялар мен стратегиялар туралы білім алады. Бұл бөлім онлайн немесе дәстүрлі лекциялар, семинарлар түрінде өткізілуі мүмкін. 

Практикалық бөлім: Теориялық білімдер нақты жағдайларда тәжірибе жүзінде қолданылады. Практикалық сабақтарда педагогтар инклюзивті білім беру әдістері мен технологияларын іс жүзінде пайдалана отырып, өз дағдыларын жетілдіреді.

2. Практикалық тапсырмалары, кейс-стадии, топтық жұмыстар. Практикалық тапсырмалар мен кейс-стадилер: Педагогтар өз жұмысында қолдану үшін нақты мысалдар мен жағдайларды шешуге тырысады.
3. Модульдік оқыту: Әр модуль бір немесе бірнеше тақырыпты қамтиды және кезең-кезеңмен жүзеге асырылады, педагогтар оқыту процесінде өз уақыттарын тиімді пайдалана алады.

4. Жеке немесе топтық жұмыс: Курстың бөліктерінде педагогтар өзара пікір алмасып, топтарда жұмыс істей отырып, жаңа әдістер мен технологияларды талқылайды.

5. Мультимедиялық және цифрлық құралдар пайдалану. Видеолекциялар мен тренингтер: Инклюзивті білім беру әдістері мен технологиялары туралы білім беру үшін түрлі видео және мультимедиялық ресурстар қолданылады.

6. Интерактивті платформалар мен онлайн форумдар: Педагогтар өз сұрақтары мен ұсыныстарын бөлісіп, бір-бірімен тәжірибе алмасады.

7. Тестілеу. Курсты аяқтау барысында педагогтар алған білімдерін көрсету үшін тапсырмаларды орындайды немесе тесттен өтеді. Сәтті аяқтаған педагогтарға кәсіби біліктілігін арттырғаны туралы сертификат беріледі.

Оқытылу тілі: қазақ, орыс тілінде.

Сағат саны: Бағдарламаның  жалпы  ұзақтығы  80  академиялық  сағатты  құрайды. Теориялық – 36 сағат: Инклюзивті білім беруді ұйымдастыру моделін меңгерудегі әдіс-тәсілдері мен құралдары ұсынылады. Практикалық – 44 сағат (оның ішінде қорытынды бақылау – 4 сағат): Бұл кезеңде тыңдаушылар оқу процесінде алынған теориялық білімдерін тәжірибеде қолданады, түрлі практикалық жұмыстарды орындап, жобалар әзірлейді. Өткен тақырыптар бойынша тест тапсырмаларын орындайды, қорытындылау жүзеге асады.
Біліктілікті арттыру курсында оқу процесін ұйымдастыру шарттары:

1) белгіленген оқу жоспарына, сабақ кестесіне және оқу кестесіне сәйкес оқуға;

2) оқу тәртібі мен мінез-құлық нормаларын сақтауға, оның ішінде профессор-оқытушылар құрамына және басқа да қатысушыларға құрмет көрсетуге, олардың ар-намысы мен қадір-қасиетін сақтауға;

3) біліктілікті арттыру курсының кестесіне сәйкес барлық сабақтардың кемінде 80% - сабаққа қатысуға;

4) балаудың ең жоғары ұпайының кемінде 50% көлемінен жоғары ұпай қорытынды тестілеуден өтуге міндеттеледі.
7-бөлім. Оқу-әдістемелік қамтамасыз ету.
Бағдарламаның тиімді жүзеге асуын қамтамасыз ету мақсатында төмендегідей оқу-әдістемелік қамту қарастырылған:
Дәріс және оқу материалдары: инклюзивті білім беруді ұйымдастыру моделін қамтитын дәріс материалдары дайындалып беріледі.
Теориялық материалдарды web-қосымшаларына жіберу: теориялық білімді тереңдету мақсатында Қазақстандық және шетелдік авторлардың ғылыми еңбектерін ұсынып оқу материалдары мен нұсқаулықтар беріледі. Кейбір теориялық сабақтар презентация түрінде ұсынылады. Google Drive (файлдарды сақтау және бөлісу), Dropbox (файлдарды сақтауға арналған сервис), OneDrive (Microsoft-тың бұлттық қызметі) қолданылады.
Оқу материалдарын меңгеруге арналған тапсырмалар: Оқушылардың білім деңгейін анықтау және олардың материалды меңгеруін бақылау үшін тапсырмалар ұсынылады.
Кейс сабақтарын құрастыру: инклюзивті білім беруді ұйымдастыру бойынша нұсқаулар мен әдістемелік кеңестер беріледі. Кәсіби әрекеттерді орындау бойынша нұсқаулық таратылды. Коучинг және менторлық қолдау әдісін меңгеру алаңдары құрылады.
Feedback немесе рефлексия көрсеткіштері: тыңдаушылардың өз жұмысын, алынған білімдерін өзін-өзі бағалау әдістемесіне сай жаттығулармен дайындалады.
Бета тестілеу ұйымдастыру: тыңдаушылардың тақырып бойынша курс алдында және курстан кейінгі білімін бағалауға арналған жүйе мен түсініктемелер әзірленеді. Мұнда диагностикалық жұмыстар мен таратпа материалдары арқылы жүзеге асады немесе Google Forms-арқылы алынады.
8-бөлім. Оқу нәтижелерін бағалау
Оқыту нәтижелерін бағалау жобаны қорғау, тестілеу және өзіндік жұмыс түрінде жүргізіледі (1-қосымша).
Жобаны қорғау 4-5 тыңдаушыдан тұратын топтық жұмыс түрінде өтеді.
Әр топ немесе жеке маман өз жобасын дайындайды.
Тестілеу тапсырмалары курс бағдарламасының мазмұны бойынша сұрақтарға жауаптарды қамтиды. Әр сұраққа жауап 1 ұпайдан беріледі. Қорытынды тестілеу үшін ең жоғары ұпай – 100% (50 ұпай), ең аз - 50 % (25 ұпай).  Жалпы саны 25 және одан көп ұпай алған тыңдаушыға сертификат беріледі. Шекті балл жинамаған тыңдаушыға біліктілікті арттыру курсын тыңдағаны туралы анықтама ғана беріледі.
9-бөлім. Курстан кейінгі сүйемелдеу және қолдау
Білім беру бағдарламасы аяқталғаннан кейін тыңдаушыны курстан кейінгі қолдау жұмыстары мен әрекеттері жүзеге асырылады. 
Курстан кейінгі сүйемелдеу тыңдаушының курстан кейінгі қызметіне үздіксіз мониторинг жүргізу және әдістемелік, кәсіби кеңестер мен көмек көрсету арқылы оның кәсіби құзыреттілігін дамытуды қамтамасыз етеді. Біліктілікті арттыру курстарынан өткен педагогтер алған кәсіби құзыреттіліктерін жұмыс барысында қолданады.
Курстан кейінгі қызметті сүйемелдеу нысандары мыналарды қамтиды: тыңдаушыларға олардың басқару қызметінде әдістемелік, консультациялық көмек көрсету, рефлексиялық семинар өткізу, конкурстарға қатысу.
Әдістемелік қолдау және педагогтерді барлық өзгерістер туралы уақтылы хабардар ету үшін әртүрлі байланыс құралдары қолданылады: электрондық пошта, әлеуметтік желілердің мессенджерлері (Facebook, WhatsApp), Google сервистері арқылы тыңдаушылардың желілік әдістемелік бірлестігі құрылады.
Курстан кейінгі сүйемелдеуді ресурстық қамтамасыз ету үшін курстың тақырыбы бойынша электрондық материалдар (әдістемелік құралдар, тірек материалдар, интернет көздеріне сілтемелер) қолданылады.
Осы курс бойынша біліктілігін арттырған арнайы педагог мамандары білімін әрі қарай өз бағыттары бойынша қайта даярлау курсына өтініш білдіре алады. Атап айтқанда: дефектолог, логопед, педагог-психолог, олигофренопедагог, әлеуметтік педагог, әлеуметтік жұмыскер, арт-терапевт, миотренер бойынша біліктілік арттыру курстары ұйымдастырылады. 
Осы курсқа қатысушылар инклюзивті білім беруді дамыту үшін өте маңызды білім мен тәжірибе алмасу платформасын құра алады. Осы бағытта меңгерген тәжірибелерін Қазақстандағы білім беру жүйесін жақсарту үшін маңызды болып табылады.
10-бөлім. Негізгі және қосымша әдебиеттер тізімі
Негізгі әдебиеттер:

1. Қазақстан Республикасында инклюзивті білім беруді дамытудың тұжырымдамалық тәсілдері. – Астана: Ы.Алтынсарин атындағы Ұлттық білім академиясы, 2015. – 13 б.
2. Ерекше білім беруді қажет ететін білім алушыларға инклюзивті білім беруді және психологиялық қолдауды ұйымдастыру// https://bolashak-du.kz/upload/ media/inkluziv2024kaz.pdf
3. Жакипбекова С.С., Калдияров Д.А., Стамбекова А.С., Шмидт М.А., Кыдырбаева Г.Т., М.А., Беделбаева А.Е., Ержанова Г.Ж. Мүмкіндігі шектеулі тұлғаларды жоғары оқу орнына дейінгі даярлау. -Талдықорған, 2021. -90 б.

4. Инклюзивті білім беру мазмұны және әдістемесі: оқу құралы / М.П. Оспанбаева. – Стер. бас. – Алматы: Қазақ университеті, 2020. – 232 бет.
5. Лиходедова Л.Н. Инклюзивті білім берудің теориясы мен практикасы.  – Қарағанды, -2021. -194б.
6. Педагогика и психология инклюзивного образования: учебное пособие. – Казань: Изд-во «Познание» Института экономики, управления и права, 2014. – 276 с.
7. Эффективные педагогические технологии специального и инклюзивного образования. Разработка и реализация индивидуальной образовательной программы для детей с ограниченными возможностями здоровья в начальной школе. Методические рекомендации для учителей начальной школы https://psychlib.ru/resource.php/pdf/documents/DRi-2012.pdf#page / Под. ред. Е.В. Самсоновой. -М.: МГППУ, 2012. -84 с.
Қосымша әдебиеттер және білім көздерінің тізімі:
1. Учебные программы для инклюзивного образования детей с ограниченными возможностями здоровья: отечественный и зарубежный опыт https://cyberleninka.ru/article/n/uchebnye-programmy-dlya-inklyuzivnogo-obrazovaniya-detey-s-ogranichennymi-vozmozhnostyami-zdorovya-otechestvennyy-i-zarubezhnyy 
2. Аутизмі балаларға арналған арнайы дамыту бағдарламасы /Ерсарина А.К., Джангельдинова З.Б., Айтжанова Р.К.- Алматы, ТП ҰҒПО, 2020. - 169 б.

6. Инклюзивное образование в Казахстане: особенности и перспективы развития / https://youtu.be/im15Iyf8d7Y
7. Қазақстандағы инклюзивті білім берудің әлемдік тәжірибесі (Мировой опыт инклюзивного образования в Казахстане)// https://www.gov.kz/memleket/entities/sci/
Нормативті құжаттар тізімі:

1.«Білім туралы» Қазақстан Республикасының 2007 жылғы 27 шілдедегі №319-III Заңы.

2. «Педагог қызметкерлер мен оларға теңестірілген тұлғалардың лауазымдарының үлгілік біліктілік сипаттамаларын бекіту туралы» Қазақстан Республикасы Білім және ғылым министрінің 2009 жылғы 13 шілдедегі N 338 Бұйрығы.
3.«Қазақстан Республикасының кейбір заңнамалық актілеріне инклюзивті білім беру мәселелері бойынша өзгерістер мен толықтырулар енгізу туралы» Қазақстан Республикасының Заңы 2021 жылғы 26 маусымдағы № 56-VII ҚРЗ.
4.«Мектепке дейінгі тәрбие мен оқытудың, бастауыш, негізгі, орта және жалпы орта, техникалық және кәсіптік, орта білімнен кейінгі білім берудің мемлекеттік жалпыға міндетті стандарттарын бекіту туралы» Қазақстан Республикасы Білім Министрінің 2022 жылғы 3 тамыздағы № 348 бұйрығы.

5.«Қазақстан Республикасы Үкіметінің 2023 жылғы 28 наурыздағы № 249 қаулысымен бекітілген Қазақстан Республикасында мектепке дейінгі, орта, техникалық және кәсіптік білім беруді дамытудың 2023 – 2029 жылдарға арналған тұжырымдамасы».

7. «Қазақстан Республикасының кейбір заңнамалық актілеріне инклюзивті білім беру мәселелері бойынша өзгерістер мен толықтырулар енгізу туралы» Қазақстан Республикасының Заңы 2021 жылғы 26 маусымдағы № 56-VII ҚРЗ.
Білім беру бағдарламасына қосымшалар.
Қосымша 1
Қорытынды сабақтар мен  тестілеу тапсырмаларына бағалау критерийлері
Ұпайларды бағалауға аудару шкаласы
	Ұпайлар
	Пайыздық (%) шегі
	Дәстүрлі бағалау

	40 - 50
	90-100 %
	5

	31 – 39
	75-89 %
	4

	25 – 30
	50-74 %
	3

	25 ұпайдан төмен
	50%-дан аз
	2


          1.Тест тапсырмалары.
	№
	Модульдер атауы
	Сұрақтар
саны

	1.
	Модуль 1. Инклюзивті білім беру негіздері. Инклюзия жағдайында жеке білім беру бағдарламасын құру тұжырымдамалары мен нормативтік құқықтық аспектілері
	10

	2.
	Модуль 2. Жеке білім беру бағдарламасы (ЖББ) деген не? Инклюзивті білім беруде педагогикалық тәсілдер мен стратегиялар.
	10

	3.
	Модуль 3. Жеке білім беру бағдарламасын жасау үдерісі. Балалардың әртүрлі санаттарындағы ерекше білім беру қажеттіліктерін анықтау мен белгілеу.
	10

	4.
	Модуль 4. Инклюзивті сыныптағы педагогикалық әдіс-тәсілдер. Инклюзивті білім беру процесін жүргізуге педагогтың әдістемелік және психологиялық дайындығы.
	10

	5
	Модуль 5. Инклюзивті білім беруді қолдау көрсету құралдары мен ресурстары: болашағы мен даму перспективалары.
	10

	
	Барлығы:       50 тест сұрақтары


Ескерту: тест тапсырмалары қағаз түрінде  немесе электронды нұсқада Google Forms- (https://docs.google.com/forms/u/0/ )арқылы алынады.
